«Қазақстанның Ресей империясына қосылуының аяқталуы»  тақырыбына әдістемелік нұсқаулық 
(3-сабақ)

Оқу мақсаты: 
· 7.3.1.2 – Қазақ хандығының ішкі саяси жағдайын талдау;
· 7.3.2.2 – Қазақ хандығының сыртқы саясатының нәтижелерін анықтау 

Бағалау критерийі:
Білу және түсіну- Оңтүстік Қазақстан мен Жетісу аймағының Ресей империясы құрамына ену үдерісін түсіндіреді;
Синтез- Қазақ жерінің Ресей империясының қоластына өту салдарын талдайды 

Тарихи концепт: Өзгеріс пен сабақтастық

Зерттеу сұрағы: Қазақстанның оңтүстік аймақтарының Ресей империясына қосылуының ерекшеліктері қандай?

      Бұл сабақ «Өзгеріс пен сабақтастық» консептісі негізінде құрылған. Тақырыптың алдыңғы сабақтағы тақырыптың жалғасы екендігі ескертіледі. Оқушыларға орыс әскерлерінің жаулаушылық жорықтарына арналған сурет көрсетіліп, «Бұрын, Бұрын, Қазір,	Кейін, Кейін»  тапсырмасы бойынша «Суретте қандай оқиға бейнеленген?», «Суреттегі оқиғадан  бұрын, бұрын қандай оқиға болды?», «Суреттегі оқиғадан  кейін, кейін қандай оқиға болуы мүмкін?» деген сұрақтар негізінде диалогтік әңгіме жүргізіліп, жаңа сабақтың  тақырыбы анықталады. «Ой шақыру» негізінде осы сабақта басты зерттелетін мәселеге ой шоғырландырылады. Сабақтың оқу мақсатына, бағалау критерийлеріне, тарихи концепт пен зерттеу сұрағына назар аударылады. 
     Бұл сабақ берілген 3 сағаттың соңғы сабағы болғандықтан, бұл сабақта тарихи кезеңдегі тарихи процесті талдауға назар аударылады. Сабақ барысындағы тапсырмаларды орындауда оқушыларға тапсырма шарты түсіндіріледі. Алдымен топта жұптық жұмыс жүзеге асады. Жұптасқан оқушылар мәтін мазмұнын оқып, өзара талқылайды, сонан соң топ ішінде талқылап-талдайды. Топтар тапсырма  шарты бойынша жұмыстанып, сынып алдында өз жұмыстарының қорытындысын жариялауға дайындалады.   
      Мәселен, «Қазақстанның Ресейге қосылуы елге қандай өзгеріс әкелді?»  тақырыбындағы пікірталас тапсырмасында екі-үш топтың көшбасшылары негізгі спикерлер қызметін атқарады. Оқушылар «парламент» мүшелері ретінде оларды тыңдап, өзі қолдайтын жағына дауыс береді, сұрақтар қояды. Бұл тапсырма арқылы жүз жылдан асқан отарлау үрдісінің аяқталуы, оның тарихи маңызы, қазақ халқының тағдырына тигізген әсері туралы оқушылар тұжырым жасайды. 
Қосымша деңгейлік тапсырмалар:

Тапсырмаларды уақытынан бұрын орындаған оқушыларға сабақтың зерттеу сұрағына сай қосымша қорытындылау тапсырмаларын беруіңізге болады. Мысалы:


1-тапсырма. «Ұлы жүздің Ресейге қосылуы қазақ қоғамына қандай өзгерістер әкелді?»

	Сұрақ
	1-өзгеріс
	2-өзгеріс
	3-өзгеріс

	Ұлы жүздің Ресейге қосылуы нәтижесінде саяси картада қандай өзгерістер болды?
	
	
	

	Ұлы жүздің Ресейге қосылуы нәтижесінде саяси салада қандай өзгерістер болды?

	
	
	

	Ұлы жүздің Ресейге қосылуы нәтижесінде экономикалық салада қандай өзгерістер болды?

	
	
	

	Ұлы жүздің Ресейге қосылуы нәтижесінде әлеуметтік-мәдени салада қандай өзгерістер болды?

	
	
	



* Өзгерісті «құс қанатымен» белгілеңіз. Өз пікіріңізді негіздеңіз.

2-тапсырма. Қазақстанның Ресейге қосылуының салдарларын  саяси, экономикалық, әлеуметтік және мәдени салаларға жіктеңіз.

